
cang matitis malih?"

Saget nampekang I Dayu, madesek Ida mlinggih.

"De, Yang besenina teken dedemenan Madene," wa-cananida makisi-kisi.

"Inggih, Tu!" I Made nrugtag ring ati.

".....De, kene kone De! Suus kone demenina ana-ke luh to; anak suba mati, mati sajaane."

"Dipidan, Tu?"

Ida ta kayun masahur. I Made misereng Ida......

"Aduh, Tu, ndawegggg; ndikaang Tu, dipidan de-demenan titiange.......... seda?"

Ida kantun meneng.

"Inggih, Tu, dipidan?"

".....I.....tu.....ni!" Ne mangkin Ida pate-lenan tur terang ngonek kruna punika, tur seret pa-wecanane. I Made mangkin ngepes ipun, ngeling.

"Doooong, titiang sampun madem, ngudiang dede - menan titiange taler........ seda?........... Ratu dados sareng seda........... dedemenan tiange, Tu?"

"Tuduh.....Mede.....Paican Widi, De! Dadi sing tulak! Made tan mituturin Yang ituni keto Dedemen-an Madene nutug  kedarman, De, api bedah kone tangkah dedemenan Madene, nyak sing kone ia bakal masirik nyak sing bakal ngelong janji!"

Ida ngedohang mlinggih, I Made bengong; liang ipun akikit, santukan ne mangkin sinah sampun antuk nya pacang prasida, yening turah rawese ring margi

